
তই বাপু দুই হানো মাৱৰ মাথা খালি।

কাঙ্কৰীত কৰিয়া অধিক যশ পাইলি॥৩৮৩








বব্ৰুবাহনৰ সকৰুণ ভাৱে মাতৃৰ আগত পিতৃ-বধৰ কাৰণ বৰ্ণনা








ভূমিত পৰিয়া ৰাজা কান্দি কান্দি আছে।

মাৱক সম্বোধি হেন মাতিলন্ত পাচে॥

যতেক বুলিলা মানে নুহিকয় বোল।

পিতৃবধী বুলি কেহো নচাপিব কোল ॥৩৮৪

মোৰ ৰাজ্যে ঘোৰা আসি পশিল তাহান।

নজানি বুলিলো মই ঘোৰা ধৰি আন॥

ঘোৰাৰ কপালে পত্ৰ চাইলোহো আপুনি।

সুবুদ্ধিত সুধিলোহো সংশয় কাহিনী॥৩৮৫

সুবুদ্ধিয়ে ভাল মন্দ বুলিলা জানিয়া।

মান্ত কৰি বাপৰ চৰণে দিয়ো নিয়া॥

হেন জানি ধনে ধান্যে ঘোৰা আনি দিলো।

অশেষ মিনতি বাণী বাপক বুলিলো ॥৩৮৬

বাপৰ চৰণ মই ধৰি আছো হাতে।

গালি পাৰি লাঠি মোৰ মাৰিলেক মাথে॥

বাপৰ নিন্দাত মোৰ প্ৰাণ গৈলা লাজে।

অশেষ নিন্দিল মোক নৃপতি সমাজে॥৩৮৭

তোমাক যতেক নিন্দা বুলিলে তহিতে।

মোৰ মুখে ভাল নুহি তাহাক কহিতে॥

